
Inisiatif Lembaga Pemasaran Pertanian Per-
sekutuan (FAMA) memperkenal sistem pe-
masaran Tani Ekspres sangat dilihat sebagai

langkah ke depan untuk membantu warga
tani. Kita alu-alukan inisiatif ini, dengan ha-
rapan kekangan pemasaran sedia ada dapat
diatasi.
Namun FAMA yang terpalit imej buruk

sebelum ini kerana dikatakan tidak efisien
dalam memainkan peranannya, perlu ambil
inisiatif atasi kelemahan sendiri. Kita tidak
mahu golongan petani terus-menerus di-
tekan, sebaliknya peranan mereka sebagai
jaguh pemasaran perlu diperkasa.
Kita percaya sudah sampai masanya FAMA

bergerak selangkah ke depan untuk mem-
bantu petani. Tidak salah tiru usaha Pengasas
Alibaba Group Holding Ltd, Jack Ma, yang
mewujudkan ekonomi digital desa di China
untuk membantu petani di sana.
Apa yang penting, matlamat utama ter-

capai iaitu memastikan aspek pemasaran
hasil tani lebih efisien dan hasil tanaman
petani dapat terus dijual pada harga ber-
patutan kepada pengguna.

